REZOLUTE
PER VLERESIMIN E PUNES SE DEPARTAMENTIT TE ADMINISTRATES
PUBLIKE (DAP) PER GJENDJEN NE SHERBIMIN CIVIL PER VITIN 2019

Kuvendi i Shqipérisé,

Duke vlerésuar rolin e DAP-it, si njésia pérgjegiése né kuptim té ligjit nr. 152/2013, “Pér
népunésin civil”, t€ ndryshuar, pér pérgatitjen dhe mbikéqyrjen e zbatimit té politikave shtetérore
né shérbimin civil, mbikéqyrjen e zbatimit té legjislacionit té€ shérbimit civil né institucionet e
administratés shtetérore;

Duke mbéshtetur DAP-in pér zhvillimin e métejshém té njé shérbimi civil té qéndrueshém,
profesional, té€ paanshém, té pavarur dhe té bazuar né merité,

Duke konsideruar pérparésiné e zhvillimit t€ métejshém té reformés sé administratés publike
si njé prioritet ky¢ pér hapjen e negociatave té€ pranimit né Bashkimin Evropian,

vleréson veprimtariné e Departamentit t&€ Administratés Publike pér vitin 2019 né
drejtim té:

- Zhvillimit t€ métejshém té njé shérbimi civil té géndrueshém, profesional, t€ paanshém, té
pavarur dhe té bazuar né merité, duke shénuar njé rritje cilésore té€ procesit té rekrutimit, duke
arritur nga viti né vit jo vetém rritje t€ numrit té aplikimeve pér té gjitha pozicionet e shpallura,
por edhe rritje t€ pérqindjes sé kandidatéve té kualifikuar dhe rritje té numrit mesatar té
aplikantéve/pozicion pune.

- Punésimit té pérkohshém pér njé periudhé 1-vjecare té studentéve té ekselencés, ku pér vitin
2019 rezulton té jené béré 1900 aplikime dhe mé pas té jené eméruar né shérbimin civil dhe me
Kod Pune 602 student€.

- Zbatimit dhe monitorimit t€ Planit t€¢ Veprimit 2018-2022 té Strategjisé Ndérsektoriale té
Reformés né Administratén Publike népérmjet realizimit t€ pjesés mé té madhe té
nénaktiviteteve qé ka plani.

- Aftésimit t€ métejshém té administratés, ku népérmjet mbéshtetjes sé organizmave
ndérkombétaré, si: Bashkimi Evropian apo Késhilli i Evropés, u arrit trajnimi i punonjésve té
linjés sé paré té shérbimit Front-Office pér temén Soft Skills, si dhe i menaxheréve pér temén e
Lidership-it.

- Pérmirésimit té€ ndérveprimit mes institucioneve publike dhe qytetaréve nga pérdorimi i
platformés administrata.al, népérmjet sé cilés éshté arritur té sigurohet raportimi i informacionit
né kohé reale, unifikimi i praktikave administrative, si dhe mirémenaxhimi i burimeve njerézore.

- Rishikimit té strukturave dhe organikave té institucioneve shtetérore, pér njé organizim mé
té miré t€ punés dhe rialokim mé té miré té burimeve njerézore, duke realizuar ristrukturimin e
54 institucioneve, pérfshiré Institutin e Shéndetit Publik, Drejtoriné e Pérgjithshme té Arsimit
Parauniversitar dhe disa agjenci té lidhura me turizmin dhe mjedisin.

- Hartimit t€ draftdokumentit pér reformimin e sistemit té pagave té népunésve civilé dhe
pércaktimin e disa standardeve pér pagat e népunésve té administratés publike né térési, 1 cili
éshté diskutuar mé pas né disa tryeza konsultimesh me eksperté té larté té fushés.

- Vénies né funksionim té instrumenteve té teknologjisé sé informacionit pér té pérmirésuar
ndjeshém procesin e administrimit t€ dokumentacionit, pér sa u takon zbatimit té vendimeve
gjyqésore té formés sé preré népérmjet raportimit on/ine né portalin administrata.al.

- Bashképunimit me institucionet e arsimit té larté, si dhe me pérfaqésues té botés akademike,
me qéllim sigurimin e kandidatéve mé té miré nga radhét e studentéve dhe té sapodiplomuarve.

- Administrimit dhe pérpunimit té 2182 formularéve té vetédeklarimit pér népunésit né
shérbimin civil dhe shérbimin diplomatik, si dhe drejtuesit e ¢do niveli né administratén publike
té nivelit gendror dhe vendor, qé nuk pérfshihen né shérbimin civil, si dhe konstatimit té 20
rasteve kur subjektet vetédeklaruese rezultojné né kushtet e ndalimit té ushtrimit té funksionit
publik.



- Shtrirjes sé¢ métejshme té sistemit HRMIS gjaté vitit 2019, duke e cuar numrin e
institucioneve té administratés publike qé pérdorin sistemin né 920 dhe ku mund té sigurohet
informacion pér mbi 60240 té punésuar.

Kuvendi kérkon q€ Departamenti i Administratés Publike pér vitin 2020 té angazhohet
né kéto drejtime:

- T¢€ krijojé kushtet pér té rritur pjesémarrjen né proceset e rekrutimit té kandidatéve me nivel
té larté pérgatitjeje dhe té menaxhohet procesi né drejtim té zvogélimit t€ numrit té
konkurrimeve, duke realizuar njé ndarje sa mé efektive té grupeve, né té cilat té pérfshihen
pozicione me specifika té njéjta, si dhe té krijohen kushtet pér té siguruar transparencén e
nevojshme dhe vlerésimin objektiv té kandidatéve qé marrin pjesé né konkurrim.

- Té vijojé punén pér rritjen e cilésisé sé trupés sé népunésve civilé té rekrutuar népérmjet
ndérveprimit me qytetarét, pér té rritur numrin e konkurrentéve, duke publikuar né portalin online
té aplikimit informacione qé shérbejné pér té kuptuar procedurat e rekrutimit dhe pér ti
ndérgjegjésuar ata pér réndésiné e rritjes s€ nivelit t€ pjesémarrjes né kéto procedura, si dhe
shembuj té praktikave t€ mira té konstatuara né kété drejtim.

- Té intensifikojé punén pér rishikimin e pérshkrimeve té€ punés dhe pér rishikimin e
metodologjisé sé klasifikimit té pozicioneve té punés.

- T€ miratojé bazén ligjore pér funksionimin e portalit administrata.al dhe vénien né funksion
té tij, me qéllim zbatimin e unifikuar té procedurave té menaxhimit té€ burimeve njerézore né té
gjitha institucionet e administratés shtetérore, institucionet e pavarura dhe njésité e qgeverisjes
vendore, pjesé e fushés sé veprimit t€ legjislacionit pér népunésin civil.

- Brenda gjashtémujorit té paré té vitit 2021 t€ pérmbyllé punén pér konsultimin e dokumentit
pér reformén e pagave, evidentimin e efekteve financiare dhe planifikimin e hapave né vijim pér
implementimin e késaj reforme. T€ pérshtaté pagat né varési edhe té angazhimeve dhe té
detyrave qé népunésit pérmbushin, si rrjedhojé e detyrimeve té ligjeve té vecanta, si¢ éshté edhe
ligji nr.60/2016, “Pér sinjalizimin dhe mbrojtjen e sinjalizuesve”.

- Té luajé njé rol aktiv mbikéqyrés né kushtet kur administron Regjistrin Qendror té
Personelit, pér rastet e pérfundimit t€ marrédhénies me shérbimin civil, pér shkak té plotésimit té
moshés pér pension té ploté pleqérie, pér té siguruar informacion té pérditésuar té situatés né
shérbimin civil né administratén shtetérore.

Kuvendi kérkon qé Shkolla Shqiptare e Administratés Publike, pér vitin 2020, té
angazhohet né kéto drejtime:

- Té ndérmarré hapat e nevojshém pér rritjen e trajnimeve pér népunésit civilé té nivelit lokal.

- T€ pérditésojé né ményré t€ vazhdueshme databazat me personat e trajnuar, né ményré qé
informacioni pér ta té jeté sa mé koherent.

- Té hartojé dhe té miratojé objektivat e kénaqésisé sé klientit pér kurset e trajnimit, sipas
kérkesave té Strategjisé Ndérsektoriale pér Reformén né Administratén Publike 2018-2022.

- T€ marré masa pér té kryer vlerésime periodike té pavarura té cilésisé sé shérbimit ¢do dy
vjet, sipas kérkesave té Strategjisé Ndérsektoriale pér Reformén né Administratén Publike
2018-2022.

KRYETAR
Gramoz Ruci

Miratuar né datén 23.7.2020.



